                    [image: GFA3-grisa70]                      [image: C:\Users\loineizm\AppData\Local\Microsoft\Windows\Temporary Internet Files\Content.Outlook\I5S82MG3\Logotipo Eudel (4).jpg]         

                             BILERA INFORMATIBOA

PRESTAZIOEN ETA ZERBITZUEN ZORROARI ETA GIZARTE ZERBITZUEN MAPARI BURUZKO DEKRETUA 

Gizarte Zerbitzuen 12/2008 Legea garatzeko, 2015eko urriaren 6an 185/2015 Dekretua onartu zen, Gizarte Zerbitzuen Euskal Sistemako Prestazioen eta Zerbitzuen Zorroari buruzkoa. Udalek, foru aldundiek eta Eusko Jaurlaritzak derrigor eman behar dituzten prestazioak eta gizarte zerbitzuak definitzen ditu dekretu horrek.   Bestalde, aldeko irizpena eman zaio EAEko gizarte zerbitzuen mapa eta memoria ekonomikoa integratzen dituen Gizarte Zerbitzuen Plan Estrategikoari.

Gipuzkoako Lurralde Historikoan, Gipuzkoako Foru Aldundiko Gizarte Politikako Departamentuak, gizarte zerbitzuen mapa garatuz, udal gizarte zerbitzuen lurralde antolaketarako proposamen bat egin du. Orain, proposamen hori Gipuzkoako udalei aurkeztu nahi die. Bestalde, proposatu nahi die, baita ere, erakunde arteko mahai bat sortzea, gizarte zerbitzuen arloan koordinatzeko eta akordioak lortzeko.  

Prozesu horien guztien inguruko informazioa emateko, eta Gizarte Zerbitzuen Euskal Sistemak izango duen garapenari buruz hitz egiteko (unibertsalizazioa 2016ko abenduaren 26tik aurrera), bilera informatibo bat deituko da, udaletako alkateei zuzenduta. Bilera horretan egongo dira: Eusko Jaurlaritzako Gizarte Politiketako sailburuordea, Gipuzkoako Foru Aldundiko Gizarte Politikako Departamentuko foru diputatua eta Plangintzako zuzendaria, eta EUDELeko Gipuzkoako Lurralde Batzordeko alkateen ordezkaritza bat.  
_____________________________________________________________________

EGUNA: 2015eko abenduak 16
ORDUA: 12,30 h
LEKUA: Donostia, Gipuzkoako Foru Aldundiko Jauregia (Jargi aretoa).
GAI ZERRENDA: 
1.- Zorroari buruzko dekretua eta udal eskumeneko gizarte zerbitzuak.  
2.- Gizarte zerbitzuen mapa.
3.- Udal eskumeneko zerbitzuetarako inbertsioen aparteko funtsa.
4.- Gipuzkoako gizarte zerbitzuen erakunde arteko mahaia.
_____________________________________________________________________

Aforo arazoak saihesteko, ezinbestekoa da esteka honetan izena ematea: 
http://gizartepolitika.eus/eu/abenduak-16ko-bilera
Izena emateko azken eguna: 2015eko abenduak 11

Gipuzkoako Foru Aldundia

